
REGOLAMENT TAL-PARLAMENT EWROPEW U TAL-KUNSILL

li jistabbilixxi mekkaniżmu għal ħolqien ta’ Timijiet ta’ Intervent Rapidu fil-Fruntieri u 
li jemenda r-Regolament tal-Kunsill (KE) Nru 2007/2004 fir-rigward ta’ dak il-mekkani

żmu

SOMMARJU TA’ L-ANALIŻI TA’ L-IMPATT

Il-ħolqien ta’ żona ta’ libertà, sigurtà u ġustizzja li fiha tneħħew il-kontrolli fil-fruntieri ġabet 
magħha kontrolli aktar stretti u armonizzati fil-fruntieri esterni, biex jiġi assigurat livell għoli ta' 
sigurtà. L-awtoritajiet tal-kontroll ta’ l-Istati Membri għalhekk jassumu r-responsabbiltà ta’
dawn il-kontrolli f’isem is-sħab kollha tagħhom, iżda l-implikazzjonijiet dwar is-sigurtà u l-grad 
ta’ responsabbiltà involuti jeħtieġu kooperazzjoni operattiva iktar mill-qrib bejn dawn l-
awtoritajiet. 

Għalkemm kien hemm żviluppi kbar f’din il-kooperazzjoni fl-aħħar snin, l-aktar fil-qasam ta’ l-
implimentazzjoni ta’ pjan ta’ tmexxija integrat fil-fruntieri, l-analiżi attwali enfasizzat ċerti 
nuqqasijiet dwar, fuq naħa, in-nuqqas ta’ xi tip ta’ qafas li jisabbilixxi l-arranġamenti għall-
intervent rapidu fil-każ ta’ avvenimenti mhux previsti u min-naħa l-oħra l-kwistjoni tal-poteri 
mogħtija lill-gwardji tal-fruntiera li jintervjenu fit-territorju ta’ Stat Membru ieħor. 

Fid-dawl tal-kuntest politiku stabbilit mill-programm ta’ l-Aja intlaħqu għadd ta’ għanijiet. 
Dawn jaħsbu biex jipprovdu qafas legali għall-ħolqien ta' timijiet ta' intervent rapidu fil-qafas 
ikkoordinat f'livell Ewropew u biex jiddefinixxu l-kompetenzi ta' l-uffiċjali li jagħtu l-assistenza 
tagħhom lil Stat Membru ieħor. Jeħtieġ ukoll li tingħata ċarezza u sigurtà legali lill-iskema, li g
ħandha twassal biex ikun hemm appoġġ għall-awtoritajiet nazzjonali mingħajr ma 
tissostitwihom. L-opzjoni magħżula għandha tgħin biex ikun hemm applikazzjoni uniformi tal-
kodiċi tal-fruntieri u ttejjeb l-effettività fuq l-infiq tat-tħaddim tal-gwardji tal-fruntiera mill-
Istati Membri. 

Ġew ikkunsidrati għadd ta’ possibbiltajiet ta’ intervent: it-twaqqif ta’ qafas għall-ftehim 
bilaterali billi jintużaw l-istrumenti tat-“tielet pilastru” ta’ kooperazzjoni tal-pulizija, il-ħolqien 
ta’ timijiet ta’ intervent rapidu fi ħdan l-aġenzija Frontex u l-ħolqien ta’ korp Ewropew ta’
gwardji tal-fruntieri.

L-analiżi ta’ l-impatt ta’ kull miżura juri li għalkemm il-ħolqien ta’ korp Ewropew ta’ gwardji 
tal-fruntieri jidher li hija l-għażla l-aktar effettiva, l-ostakli legali u politiċi ma jippermettux li 
tista’ ssir fi żmien qasir. L-aħjar soluzzjoni għalhekk jidher li hija l-ħolqien ta’ timijiet ta’
intervent rapidu fi ħdan l-Aġenzija Frontex u d-definizzjoni tal-qafas legali tat-tħaddim tal-
missjonijiet tagħhom. 


